
यस अध्यायको निम्ति पढ्नुहोस्: मत्ती २५:३५÷४०, १ कोरन्थी ३:१÷३, १ पत्रुस २:२, यूहन्ना ६:५४÷६६, लूका ८:४÷१५।
स्मरण गर्नुपर्ने पद: ×जुन बचनहरू म तिमीहरूलाई बोल्दछु, ती केवल दुध (वा लिटो) मात्र हुन्। तिनीहरू खँदिलो वा ठोस खाना जस्तो छैन। किनभने तिमीहरू खँदिलो खाना पचाउन सक्दैनौ।" (१ कोरन्थी ३:२ रूपान्तरित)। 
मूल सोच: सबै प्रचारप्रसार र गवाही दिने समयमा, पहिला सुसमाचारको सरल सत्यलाई प्रस्तुत गर्नु अत्यन्त अनिवार्य छ भन्ने तथ्यलाई हामीले भुल्नुहुन्न।
मानिसहरू एक कार्यक्रमबाट अर्को कार्यक्रममा चल्नुपर्छ भनेर नै सोच गरेर प्रचारप्रसार गर्ने योजना तयार गरेको हुन्छ। उचित र व्यवस्थित ढँगले सुसमाचार प्रचार गर्ने योजना बनाउनुपर्दछ। यदि होशियार र व्यवस्थित तथा सहि ढँगले प्रचारप्रसार गर्ने योजना बनाएर चलेन भने त्यो कार्यक्रम असफलमात्र होइन हानीकारक पनि हुनसक्दछ।
   
ज्यादती वा अतिवढी ज्ञानले मानिसहरूलाई अन्यौलमा पार्नसक्दछ, त्यसकारण सत्यलाई सरल तरिकाबाट पहिला सिकाउनुपर्दछ भनेर पावलले माथिको स्मरण गर्नुपर्ने पदमा हामीलाई देखाइएको छ। हामीले गहिरो सामग्री वा बाइबलका सत्यहरूलाई गलत क्रममा प्रस्तुत गर्न सक्दछौँ। कतिपयलाई बाइबलका गहिरा कुराहरू झट्टै सिकाए ती पचाउन नसक्ने हुन्छ। वचन सुन्ने मानिसले वचनको गहिरो अर्थ बुझ्न नसिकिने हुन्छ। तुरन्तै गहिरा कुराहरू सुन्ने मानिसहरूले सिकेकाकुराहरू व्यक्तिगत जीवनमा लागु गर्न तयार पनि नहुनसक्दछ र त्यसलाई वास्ता पनि नगर्न सक्दछ। बालकको पहिलो खानामा दुध, लिटो हुन्छ, अनि विस्तारै खँदिलो वा ठोस खानाहरू समावेश भएका हुन्छन्। त्यसरी नै येशूलाई भर्खर विश्वास गरेको मानिसहरूलाई आत्मिक दुध खाना दिनु पर्दछ। अनि जब तिनीहरू बुझ्न थाल्छ, तब खँदिलो वा ठोस खानाहरू बिस्तारै खुवाउँदै लानुपर्दछ।
  
प्रचारप्रसार र गवाही दिने योजना र कार्यक्रम कसरी मिलाएर जानुपर्छ भनेर यस अध्यायमा हामी पढ्नेछौँ। वर्षभरि चर्चले गर्ने प्रचारप्रसार गर्ने योजनामा ती दुई कार्यक्रमले एक आपसलाई कसरी सहयोग गर्दछन् र चर्चको योजनालाई बिकसित ढँगमा लान ती दुई कसरी अभिन्न अङ्ग हुनसक्दछन् भनेर पनि सिक्नेछौँ।
१॰ समाजको आवश्यकताप्रति गम्भिर भएर योजनावद्धतरिकाले प्रचारप्रसारको कार्यक्रम तर्जुमा गर्नु (लूका ९:११)
  
व्यक्तिगत र समाजलाई केको आवश्यक छ त्यसप्रति हामी संवेदनशील हुनुपर्दछ भनेर अगाडिका अध्यायहरूमा अध्ययन गरेका थियौँ। यदि ती कुराहरूलाई ख्याल गर्न सक्यौँ भने मानिसहरूकहाँ पुग्न असल कार्यक्रमहरू बनाउन सक्दछौँ। अनि उनीहरूलाई गर्ने सेवापनि अर्थमूलक र प्रभावकारी हुनसक्दछन्। जब हामी तिनीहरूको आवश्यकतालाई ध्यान दिन्छौँ तब तिनीहरूको आधारभूत आवश्यकता अनुसार चरणवद्ध रूपमा सुसमाचारको कार्यक्रम तयार गर्न सक्दछौँ।
   
×॰॰॰भिँडहरू उहाँको पछिपछि लागे। उहाँले तिनीहरूलाई स्वागत गर्नुभयो, र परमेश्वरका राज्यको विषयमा सुनाउनुभयो, र जसजसलाई निको हुन आवश्यकता थियो, तिनीहरूलाई निको पार्नुभयो।"  लूका ९:११मा उल्लेख गरेको त्यस पदले मानिसलाई शारीरिक र आत्मिकरूपमा स्वस्थ बनाउने येशूको चाहनाले हामीलाई के सन्देश दिँदछ? हामीहरूको पहुँचमा भएका मानिसहरूकहाँ सुसमाचार प्रचार गर्ने सिलसिलामा येशूका ती नितिलाई हामीले अवलम्वन गर्न कसरी कोशिष गर्ने?
धेरै मानिसहरू येशूकहाँ आएका थिए। येशूले शारीरिक बिमारहरू निको पारिदेउन् भनेर ती मानिसहरू उहाँकहाँ आएका थिए भन्ने कुरामा दुईमत नहुनसक्छ। ती मानिसहरूले येशूको निको पार्ने शक्तिलाई देखेका थिए। येशूले तिनीहरूको शारीरिकरूपमा चङ्गाइ हुने चाहनालाई पूरा गरिदिनुभएको थियो। तर त्यसको साथै प्रत्येक मानिसले महशूस नगरेको आवश्यकतालाई पनि पूरा गर्नुभएको थियो। त्यो आवश्यकता थियो, मानिसहरूमा चाहिने आत्मिक स्वस्थता। मानिसहरूको स्वस्थ आत्मिकप्रति पनि येशू संवेदनशील हुनुभएको थियो।
  
समाज र व्यक्तिगत आवश्यकतालाई पूरा गर्न परमेश्वरका जनहरू आज भरमग्दूर प्रयास गरिरहेका छन्। तर मानिसहरूको दिमागलाई आत्मिक र अनन्तका कुराहरूतिर पनि फर्काउन प्रयास गर्नुपर्दछ। यो निति अपनाए येशूभक्तहरूले येशूको उदाहरणलाई पछ्याएको देखाउँदछन्।
    
मत्ती २५:३५÷४० पढ्नुहोस्। यहाँ हामीलाई के सन्देश दिइएको छ? यहाँ प्रस्तुत गरेका वचनहरूलाई हामीले कसरी गम्भिरतापूर्वक लिने? वा ती केवल लेखेकामात्र हुन् भनेर पन्छाइदिने? यदि त्यहाँ लेखेका वचनहरूलाई विश्वास गर्ने सक्यौँ र त्यस अनुसार चल्न प्रतिवद्धता देखायौँ भने हाम्रो जीवनको आचरण कस्तो फरक हुनेथियो होला?
   
येशूले प्रेम गर्नुभएका र जीवनदिनुभएका भक्तहरूको सेवा गर्नु नै येशू आफैको सेवा गर्नु हो। त्यो सेवा जुनसुकै किन नहोस्। हामीहरू येशूसँग कस्तो घनिष्ट छौँ भनेर देखाउने आधार नै हाम्रो काम हो। यदि येशूका कुनै जनलाई दु:ख भएको छ वा चोटमा परेको छ भने त्यो उहाँलाई नै परेको छ भनेर हामीले ठान्नुपर्दछ। तिनीहरूको हितप्रति उहाँ चासो राख्‍नुहुन्छ। तिनीहरूलाई उहाँले सहानुभूती, दयामाया देखाउनुहुन्छ। त्यहि निती अनुसार हामी पनि चल्नुपर्दछ। मानिसहरूको आवश्यकतालाई जान्ने र पूरा गर्ने सधैँ चर्चले बेहोर्ने कुरो मात्र होइन भनेर मत्ती २५:३५÷४०लाई खुलाएकाछन्। आवश्यक परेका विश्वासीहरूलाई चर्चले हेर्ने हो  भनेर पन्छाउने मनिस्थितिलाई ती पदहरूले स्विकार गर्दैनन्। जब विश्वासीको आवश्यकता थाहा पाइन्छ त त्यसलाई सहायता गर्ने सबै येशूभक्तको धर्म हो भन्ने नितिलाई येशूका अनुयायी हुँ भनेर दावी गर्नेले आत्मसात् गर्नुपर्दछ। चर्चले तर्जुमा गरेको आयोजना जस्तोसुकै भएपनि अरूप्रति सरोकार देखाउने निति प्रत्येक बिश्वासीको कर्तव्य हो। जब मानिसहरूको आत्मिक चासो बढ्दछ तब चर्चले चलाएका एक कार्यक्रम पछि अर्को कार्यक्रममा भाग लिन तिनीहरू इच्छुक हुनेछन्। तर कसैलाईचाहिँ आत्मिक सहारा वा आड तुरन्तै आवश्यक हुनसक्दछ। यो भयो भन्दैमा चर्चले आफ्ना कार्यक्रमहरू तुरन्तै रोक्नुपर्छ भन्ने छैन। तर आवश्यक परेकाहरूलाई तुरन्तै सेवा तथा सहायता उपलव्ध गराउन चर्चमा तालिम प्राप्त व्यक्तिहरूको आवश्यक निरन्तर भइरहेको हुन्छ।
२॰ दुध र पोसिलो अर्थात् खँदिलो वा ठोस खाना (१ कोरन्थी ३:१÷३)
   
कुनै पनि व्यक्ति जो येशूमा आउँदछ वा उहाँलाई विश्वास गर्दछ त्यो व्यक्तिलाई आत्मज्ञानका दुध र ठोस खानाको आवश्यक भइरहेको हुन्छ। यदि त्यो व्यक्ति आत्मिक बाउन्ने भएर नबसी हुर्कन वा वढ्न चाहन्छ भने त्यस व्यक्तिलाई आत्मिक पदार्थको अति आवश्यकता हुन्छ। ती कुरा पावल र पत्रुसले कसरी व्यक्त गरेका थिए भनेर १ कोरन्थी ३:१÷३ र १ पत्रुस २:२मा पढ्नुहोस्। फेरि दुध वा नरम खाना (जस्तै लिटो) र खँडिलो वा ठोस खानाको बिचमा के भिन्नता छ?
   
पावलले कोरन्थी शहरमा गएर प्रचार गरेका थिए। त्यहाँ उनको वचनलाई विश्वास गर्नेहरूको समूह खडा गरेका थिए। तर आत्मज्ञानमा कोरन्थीका ती विश्वासीहरू नवढेका पावलले महशूस गरेका थिए (अर्थात् विश्वासमा बुच्चे नै भइरहेका थिए)। त्यसकारण परमेश्वरमा तिनीहरूको जीवन अर्पण गर र आत्मिक रूपमा वढ ताकि तिनीहरू सुसमाचारका गहिरा सत्यहरू बुझ्न सकुन् भन्ने सन्देश पावलले दिएका थिए। होशला दिनेभन्दा प्रचारप्रसारको शैली पावलले यहाँ अपनाइएको पाइन्छ। जबसम्म आत्मिक रूपमा विश्वासीहरू तयार हुँदैनन् तबसम्म सुसमाचारका गहिरा सत्यहरू वुझ्न र ग्रहण गर्न तिनीहरू तयार हुँदैनन्। त्यो कुरा पावलले थाहा पाएर नै पावलले नरम तरिकाले विश्वासीहरूलाई आत्मिक रूपमा कसरी वढ्नुपर्छ भनेर सरसल्लाह वा प्रवचन दिइरहेका थिए।
   
जब हामी पनि मानिसहरूलाई सुसमाचार सुनाउँछौँ तब पावलको त्यो नितिलाई ख्याल गर्नुपर्दछ। जबरजस्ती बाइबलका गहिरा वचन वा सिद्धान्तहरूलाई मानिसमा लाड्न हुँदैन। ती सिद्धान्तहरू जतिसुकै सत्य वा आवश्यक भएतापनि प्रथमत: मानिसहरूले आफ्नो जीवन ख्रीष्टमा अर्पण गर्न सिक्नुपर्दछ। येशूप्रति मानिसहरूलाई समर्पित जीवनतिर डोर्‍याउनु पर्छ भन्ने पहिलो नितिलाई हामीले कहिलै पनि भुल्नुहुन्न।
   श्रृङखलावद्ध रूपमा प्रस्तुत गर्ने हाम्रो प्रचारप्रसारको कार्यकम छोटो वा लामो हुनसक्दछ। मानौँ मानिसहरू ती श्रृङखलावद्धरूपमा प्रस्तुत गरिएको कार्यक्रममा भाग लिइसकेर अन्ति चरणमा आइपुगे रे। त्यो चरण भनेको परमेश्वरको आह्वानलाई व्यक्तिगत रूपमा ग्रहण गर्ने हो कि होइन भनेर प्रचारकले बोल्ने कार्यक्रम हो। चाहे श्रृङखलावद्धरूपमा प्रस्तुत गरेका चर्चको कार्यक्रम होस् वा व्यक्तिगत रूपमा श्रृङखलावद्धरूपमा बाइबल अध्ययन दिएका होस्, ती दुवैको निति एउटै हुनुपर्दछ। पहिलो दुध अर्थात् सुसमाचारको सरल विषयलाई प्रस्तुत गरेर मानिसहरूलाई येशूतिर व्यक्तिगत सम्वन्ध जोड्न लगाउनुपर्दछ, तब मात्र तिनीहरूलाई खँडिलो वा ठोस खाना अर्थात् गहिरा सत्य र विभिन्न सिद्धान्तहरू सिकाउनुपर्दछ। नत्र गहिरा कुराहरूलाई तिनीहरूले पचाउन सक्दैनन् र सत्यमा तिनीहरू अटल भएर वस्न सक्षम् हुँदैनन्। 
   
येशूले आफ्ना चेलाहरूलाई भन्नुभयो¸ ×मैले तिमीहरूलाई भन्ने कुरा अझ धेरै छन्, तर अहिले तिमीहरूले ती कुरा पचाउन सक्दैनौ" (यूहन्ना १६:१२ रूपान्तरित)। उहाँले आफ्ना चेलाहरूलाई के महत्त्वपूर्ण बिषयलाई ‍औँल्याउनुभएको थियो? अरूलाई प्रचार गर्दा येशूको उपरोक्त वचनलाई हामीले कसरी ख्याल गर्ने?
    
एक जना नयाँ विश्वासी एडभेन्टिस्ट सिद्धान्तलाई सिक्न पाउँदा अत्यन्त खुशी भएका थिए। भर्खर सिकेको सत्य कुरालाई जोशिलो भएर ग्रहण गरेका थिए। त्यसकारण आफूले सिकेको नयाँ कुरा सबैलाई भन्न चाहेको थियो। ×पशुको छाप" वा दानियलको दर्शनको बारेमा अरूलाई पहिलै सिकाउन चाहेको थियो। उसले राम्रै गर्न चाहेको थियो, तर यो एउटा ज्वलन्त उदाहरण हो कि अरूलाई गहिरो कुराहरू सिकाउन चाहन्छ भने होशियारसाथ चरणवद्ध रूपमा जानु आवश्यक छ।
  
तपाईँकै जीवनमा कतिपय बाइबलका सिद्धान्तहरूलाई झट्टै ग्रहण गर्न कठिन भएको घट्नालाई सम्झनुहोस्। तर समय बित्दै जाँदा ती सत्यहरूलाई तपाईँले कसरी बिस्तारै ग्रहण गर्न सक्नुभयो? त्यसकारण त्यस कुरामा अरूको दिमागप्रति संवेदनशील हुन तपाईँकै आफ्नै अनुभवले के सिकाउँदछ? 
३॰  जीवनमा आमूल परिवर्तन ल्याउने बाइबलमा देखाएका विभिन्न सत्य शिक्षादिक्षाहरू (यूहन्ना ६:५४÷६६)
    
जब बाइबलले सिकाएका सत्य वचनहरू मानिसको हृदयमा पस्दछ तब त्यसलाई ग्रहण गर्न त्यस मानिसलाई चुनौति दिँदछ। यदि त्यस चुनौतिलाई स्विकार गरियो वा ग्रहण गरियो भने त्यस मानिसको विश्वास वा जीवनशैलीमा आमूल परिवर्तन ल्याउँदछ (वा सतरूपमा मनोक्रान्ती ल्याउँदछ)। बिचारधारामा परिवर्तन ल्याउने धेरै दिक्षाहरू बाइबलमा छन्, जस्तै: सातौँ दिनलाई मेरो होइन परमेश्वरको विश्रामको दिन हो भनेर त्यसको पवित्रतालाई आत्मसात् गर्नु, अशुद्ध अर्थात् शरीरलाई नाश गर्ने खानाहरू जुन् बाइबलमा मनाहि गरिएकाछन्, त्यसलाई नखाने जस्ता आदि। हामीले गरेको विश्वासले हामीहरूको आस्थाको जीवन र अपनाउने जीवनशैली वा आचरणलाई प्रभावित पार्दछ। तर पहिलो खुड्किलो भनेको येशूलाई ग्रहण गराउन मानिसहरूलाई अगुवाई गर्नुपर्दछ। अनि मात्र उहाँको महिमाको निम्ति अरू शिक्षादिक्षाहरू सिक्न उत्साहित बनाउनुपर्छ।
    
येशूको वचनलाई पचाउन नसकेर कतिपय चेलाहरू उहाँलाई पछ्याउन छोडेका थिए। उहाँका सत्य वचनले तिनीहरूको जीवन परिवर्तन गर्न हाँक दिएको थियो। येशूप्रति नाराज भएर उहाँलाई चतक्कै छोडेका वयान यूहन्ना ६:५४÷६६मा स्पष्ट रूपमा उल्लेख गरेकाछन्। येशूको पछि लाग्ने र साथै अचम्मका कामहरू गरेर देखाउने चेलाहरू समेत उहाँबाट पछि हटे। यो किन भयो त? हाम्रो व्यक्तिगत जीवनमा त्यसबाट के पाठ सिक्नसक्दछौँ? बाइबलमा औँल्याएका मनोक्रान्ती ल्याउने अर्थात् चुनौती दिने शिक्षादिक्षाहरू यस्ता कुनै छन् जसले गर्दा येशूको पछि लाग्न निर्णय गर्न तपाईँलाई वाधा दिइरहेकाछन्?
   
पहाडको छेउमा येशूले गर्नुभएको आश्चर्य कामलाई धेरैले प्रत्यक्ष्यरूपमा देखेका थिए।  उहाँले दिनुभएको भोजनलाई पनि हजारौँ मानिसहरूले रमाइलो मानेर खाएका थिए। तर अर्को दिन पनि उहाँले फेरि ख्वाउला भनेर उहाँको पछि लागेका थिए। तर आफ्नो शरीर र रगतलाई प्रतिकको रूपमा लिएर मानिसहरूले त्यसलाई खानुपर्छ भनेर येशूले आत्मिक ज्ञान सिकाउँदा कतिपयले पचाउन सकेनन्। कतिपय श्रोताहरू र साथै इसाई हुँ अर्थात् चेला हौँ भनाउँदाहरू पनि उहाँलाई छोडेर गए। यसको अर्थ ख्रीष्टले मात्र दिने मुक्तिको सत्य ज्ञानलाई तिनीहरूले बुझ्न सकेन भनेको होइन। तर त्यस ज्ञानलाई ग्रहण गर्न सरासर अश्विकार गरे। उहाँको वचनले तिनीहरूको मनलाई जाँचेको थियो। उनीहरूको हृदय खोतलिएको थियो। जब उहाँले तिनीहरूको भाऊ बढाउनु भएन अर्थात् जुन व्यक्तिगत स्वार्थी नियतले उहाँलाई पछ्याएका थिए, त्यो उहाँले पूरा गर्नुभएन। त्यसले गर्दा उहाँलाई पछ्याउन स्वइच्छाले पछि हटे।
    
×तिमीहरूले मलाई प्रेम गर्दछौ भने मेरा आज्ञाहरू पालन गर्नेछौ" भनेर हृदय जाँच्ने वचन येशूले यूहन्ना १४:१5मा दिनुभएको थियो। त्यसलाई हामीले कसरी आत्मसात् गर्ने? 
   
म इसाई हुँ, म चर्चमा जान्छु, म बाइबल पढ्छु, म येशूलाई माया गर्छु भनेर दावी गर्नेहरूलाई येशूको त्यो वचन चुनौतीको रूपमा खडा भइरहेकोमा अचम्म मान्नु पर्दैन। उहाँलाई विश्वास गर्छु भनेर दावी मात्र गर्ने होइन उहाँप्रति कति गम्भिर रूपमा बफादारी छन् भनेर त्यस वचनले औँल्याउँदछन्। ढिलो वा चाँडो, हामीले गरेको दावीलाई प्रमाणित गर्न परिक्षा आउँदछ। जब आफूले दावी गरेका सत्य शिक्षादिक्षाहरूलाई पालन गरेर देखाउने परिस्थिति खडा हुन्छ तब कतिपयले त्यसलाई सामना गर्न नसक्दा चर्चै छोडेर जान्छन् र विश्वासबाट भडकिएर जान्छन्। तर येशूसँगको घनिष्ट प्रेममा रहने मानिसहरूले हृदय जाँचिने सत्यहरूलाई सरलै रूपमा लिइरहेको पाइएको छ। त्यो इसाई इतिहासको अनुभवले बताउँदछ। अर्को अर्थमा भन्ने हो भने, यदि हामीले ठिक र योजनावद्ध रूपमा प्रचारप्रसार गर्न सक्यौँ भने त्यसको नतिजा अत्यन्त फलदायिक हुनसक्दछ।
   
धेरै कुराहरू येशूले आफ्ना चेलाहरूलाई सिकाउन चाहनुभएको थियो। तर उहाँले सिकाउन चाहनुभएका सबै कुराहरू सिक्न चेलाहरू तयार थिएनन् भन्ने कुरा उहाँलाई थाहा थियो (यूहन्ना १६:१२)। तिनीहरूलाई चाहिने सबै सत्यहरूलाई सिकाउन पवित्र आत्मा आउनुहुनेछ भनेर येशूले वचन दिनुभएको थियो (यूहन्ना १६:१३)। त्यो वचनको निरन्तरता तिनीहरूलाई मात्र नभएर हाम्रो समयमा जारी भइरहेको छ।
    
हाम्रा सबै पापहरू हटाउनको निम्ति परमेश्वरले दिनुहुने अनुग्रहको बरदान मुफ्तमा पाइन्छ। तर त्यस वरदानलाई ग्रहण गर्न ठूलो मूल्य चुकाउनु पर्ने पनि हुन्छ। त्यस मूल्य चुकाउन संघर्ष गरिरहनेहरूलाई तपाईँले कसरी सान्त्वना दिनसक्नुहुन्छ? परमेश्वरको अनुग्रहलाई ग्रहण गर्दा तपाईँले पनि कस्तो मूल्य चुकाउनुभएको थियो र त्यसबाट तपाईँले के सिक्नुभयो, र साथै त्यस्तै चुनौती खेपिरहनेहरूलाई आफ्नो अनुभव बताएर तपाईँले कसरी सहायता गर्न सक्नुहुन्छ?
४॰ आत्मिक बृद्धिलाई नाप्ने (मत्ती १६:१३÷१५)
      
सार्वजनिकरूपमा प्रवचन दिएर, सेमिनार अर्थात् गोष्ठीमा भाग लिएर वा व्यक्तिगत तरिकाले बाइबल अध्ययन गराएर हामीले बाइबलका कतिपय कुराहरूलाई सिकाउन सक्दछौँ। तर हामीहरूको भाषणले मानिसहरूलाई प्रभावित पार्दछ र तिनीहरू येशूमा आउँदछन् भन्ने कुराको प्रतिज्ञा वा ग्यारेन्टी हामीलाई दिइएको छैन। धेरै मानिसहरू श्रृङखलावद्धरूपमा प्रचारप्रसार गरिएको ठाउँमा सरिक हुन्दछन्, प्रकाशको पुस्तकलाई लिएर चलाएको गोष्ठीमा भाग पनि लिन्दछन्, बाइबल अध्ययनमा रूचीपूर्वक भाग पनि लिनसक्दछन्। बाइबलले सिकाएका सत्य वचनहरूद्वारा तिनीहरू लाभान्वित पनि हुनसक्दछन्। बाइबलले सिकाएका आत्मज्ञानहरू राम्रोसँग बुझ्न पनि सकेका हुन्छन्। तर त्यसको अर्थ यो होइन कि तिनीहरूले आफ्नो जीवनमा ती सत्यहरूलाई स्विकार गरेर त्यस अनुसार चल्दछन्।
    
त्यसकारण हामीले सिकाएका सत्यहरूबाट मानिसहरू प्रभावित भएका छन् भनेर कसरी थाहा पाउने? (अर्थात् हाम्रो वचन सुन्ने मानिसले एक कानबाट सुनेर अर्को कानबाट उडाएको छैन भन्ने निर्णायक ज्ञान कसरी हुने?)।
    
मानिसहरूको आत्मिक जीवन कसरी बढिरहेको छ भनेर थाहा पाउन वा नाप्न तिनीहरूलाई जिज्ञासा राखेर थाहा पाइन्छ। आत्मिक ज्ञान र त्यसको बृद्धिलाई नाप्न प्रश्नहरू सोध्नुपर्छ भन्ने कुरालाई हामीले बिर्सनु हुन्न। प्रश्न सोधेर मानिसको मन थाहा पाउनु एक महत्त्वपूर्ण तरिका हो। प्रश्न गर्दा हृदय खोतल्ने जस्ता हुनुपर्दछ। यसको अर्थ केवल हो वा होइनमा भरपर्ने प्रश्नहरू होइन। तर आफूले सिकेका कुराहरू कसरी आत्मसात् गर्न सकेको छ भनेर ठोकुवा गर्न सक्ने प्रश्नहरू प्रस्तुत गर्नुपर्दछ।
ती प्रश्‍नहरूको केहि नमूना यहाँ प्रस्तुत गरिएकाछन्:
   
अहिलेको सन्दर्भमा ती पदहरूले हामीलाई कसरी लागु हुन्छ? के ती पदहरू समयसामेक्षिक छ त? ती पदहरूले हामीलाई के भनिरहेकाछन्? तपाईँले सिक्नुभएका बाइबलका ती सत्यलाई तपाईँका साथीहरूलाई कसरी बाँड्ने? तपाईँलाई परमेश्वरले दिनुभएको प्रतिज्ञाको बारेमा तपाईँको अनुभव कस्तो छ? ती सत्य ज्ञानहरूलाई जानेर तपाईँको जीवनशैलीमा कसरी परिवर्तन आएको छ? के ती वचनले तपाईँको जीवनलाई परिवर्तन गर्न डोर्‍याउँछ?  तपाईँले सिक्नुभएको आत्मज्ञानले येशूतिर कति ढल्काउँछ र उहाँलाई माया गर्न कतिको हौशला दिँदछ? अहिलेसम्म सिक्नुभएका सबै कुराहरूमा सबभन्दा धेरै प्रभावित पार्ने कुरा के हुन्? के कुराले तपाईँलाई धेरै आशावादी बनाउँछ? के कुराले तपाईँलाई भयभित बनाउँदछ?
    
चाहे बाइबल अध्ययन होस् वा प्रचारप्रसार गर्ने भाषणहरू होस्, हामीले चरणवद्धरूपमा प्रस्तुत गर्नुपर्दछ। सरल र सजिलोसँग बुझ्ने खालका अध्ययन पहिला दिनुपर्दछ। जब बाइबल अध्ययन गर्ने पाठकहरूको समझशक्ति र चासो वढ्दै जान्छ तब बाइबलका गहिरा कुराहरू प्रस्तुत गर्नुपर्दछ। श्रोतावर्गले कत्तिको बुझेकाछन्, तिनीहरूको आत्मज्ञान कत्तिको बढिरहेकाछन् भनेर थाहा पाउन मनलाई जगाउने खालका प्रश्नहरू बारम्वार सोधीरहनुपर्दछ। ज्ञान हाशिल गर्ने सिलसिलामा प्रश्न गर्ने अत्यन्त महत्त्वपूर्ण विधि हो भनेर हामीले थाहा पाइराख्‍नुपर्दछ। 
   
त्यहि सिलसिलामा देहायका पदहरू पढ्नुहोस्: उत्पत्ति ३:९,१३, मत्ती १६:१३÷१५, मत्ती २२:४१÷४६, मर्कूस ९:३३ र लूका २:४६। सर्वज्ञानी परमेश्वरले ती प्रश्नहरू किन गर्नुभयो होला भन्ने कुरालाई सोच्नुहोस्। परमेश्वरको अनुग्रहमा वढ्न र वढाउने प्रभावशाली औजार भनेको प्रश्नहरू हुन् भनेर उपरोक्त पदहरूले हामीलाई कसरी सिकाउँदछन्?
५॰ कटानी गर्न तयार हुनु अर्थात् विश्वास गर्नेहरूलाई सम्हाल्न तयार हुनु (यूहन्ना १६:७,८,१३)
   
कुनै व्यक्तिलाई आत्मिक यात्रामा अगुवाइ गर्नु भनेको बालीनाली भित्राउन तयार हुनुजस्तो हो। बारीमा सागसव्जीहरू लगाउने मानिसहरूलाई थाहाभएकै कुरो हो कि यदि राम्रो बाली चाहन्छ भने तिनीहरूलाई राम्रोसँग उमार्न के गर्नुपर्छ। पहिले माटोलाई खन्नुपर्छ, घाँसहरू उखेल्नुपर्छ, बिऊ रोप्नुपर्छ र पानी दिनुपर्छ। फेरि बिरुवा रोप्न ठिक ठाउँ पनि चाहिन्छ। कुनै बिरुवालाई पूरा घाम चाहिन्छ भने कुनैलाई केहि छायाँ। फेरि बिरुवालाई चरा र किराहरूबाट पनि सुरक्षित राख्‍नुपर्दछ। अर्थात् यदि बाली राम्ररी हुर्काउन चाहन्छौँ र फलदायिक बनाउन चाहन्छौँ भने बालीवँगैचामा भएका बिरुवाहरूलाई राम्ररी स्याहार गर्नुपर्दछ।  बप्तिस्मा लिनुभन्दा पहिले आत्मिक यात्रामा लाग्नेहरूलाई पनि त्यहि तरिका अपनाएर स्याहार गर्नुपर्दछ। त्यस्तो स्याहार निरन्तर हुनुपर्दछ। जब सम्म अरूलाई सहायता गर्न सक्षम् हुँदैन तबसम्म त्यस बिश्वासीलाई हामीले मद्दत गर्नुपर्दछ। ठिक समयलाई ध्यान दिएर, ठिक कदम चालेर र ठिक ठाउँलाई ख्याल गरेर परमेश्वरको वचन प्रचारप्रसार गर्न योजना बनाउनुपर्दछ। कसैको आत्मिक बृद्धिप्रति हामी चासो राख्दछौँ भने कसरी  त्यसलाई हौशला दिने त्यस कुरामा हामी संवेदनशील हुनुपर्दछ।
   
येशूले बताउनु भएको बिऊ छर्ने उखान र त्यसको भेद लूका ८:४÷१५मा पढ्नुहोस्। असल माटोमा खसेको बिऊलाई सम्हाल्न हामीलाई के चुनौति येशूले हामीलाई दिनुभएको छ? यूहन्ना १६:७,८ पनि पढ्नुहोस्।
   
केहि घट्लाग्दो तथ्यहरू येशूको उखानमा वाख्या गरिएका छन्। कसैले परमेश्वरको वचन सुनेर तुरन्तै ग्रहण गर्दछन् तर आफूले सुनेका वचनहरूलाई फलाउनु भन्दा पहिले नै सैतानले त्यसलाई उखेल्छ भनेर पद १२ले बताउँछ। कतिले अत्यन्त खुशी भएर परमेश्वरको वचन सुन्छन् भनेर पद १३ले भन्छ। केहि समयसम्म आफूले बिश्वास गरेका कुरामा जोशिलो भएर चल्दछ, तर परिक्षा, केहि तकलिफ वा आफूले चाहेको अनुसार चाँजोफाँजो मिलेन भने त्यस बिश्वासलाई लत्याइ दिन्छन्। कतिले त परमेश्वरको वचन सुन्छन् तर त्यसलाई पूर्णरूपमा बढाउन चासो देखाउँदैन, तब राम्रो जग नभएको माटोमा बिऊ परेको जस्तै त्यस मानिसको विश्वास पनि सुकेर मर्दछ भनेर पद १४ले देखाउँदछ। (अर्थात् कतिपय इसाईहरू परमेश्वरको वचन पढ्न र आत्मसात् गर्न रूची नदेखाएकोले सुकेनास रोगबाट ग्रस्त भएर तिनीहरू बिलाएर जान्छन्÷ अनुवादकको टिप्पणी)। हो, कतिपय त्यस्ता मानिसहरू अत्यन्त जोशिलो भएर ख्रीष्ट र उहाँको राज्यमा अग्रसर भएर आत्मिक यात्रा सुर गर्दछन्। विभिन्न समयमा आउने तडकारो वा वाधाले पूरारूपमा बिकसित नभएको इसाई जीवनलाई परमेश्वरतिर अग्रसर गराउन रोक्दछ।
   
असल फसल वा बाली कटान गर्न, भनाइको तात्पर्य, सच्चा येशूभक्त उत्पदान गर्न केवल बिऊ रोपेरमात्र पुग्दैन (अर्थात् बप्तिस्मामात्र दिएर पुग्दैन)। सुसमाचार प्रचार गर्ने र नयाँ विश्वासीहरूलाई कदम कदममा पूर्णरूपमा येशूतिर बढाउने प्रत्येक इसाई अर्थात् येशूभक्तको र चर्चको निम्ति चुनौती भएर खडा भइरहेकाछन्। 
  
येशूले भन्नुभएको बिऊ छर्ने उखानको कुन् भागमा तपाईँको आत्मिक अनुवभ पस्रिरहेको छ? तपाईँको आत्मिक बृद्धि वा इसाई जीवनमा सुकेनास नहुन तपाईँले के रोज्नसक्नुहुन्छ? के तपाईँको आत्मिक परिस्थितिलाई सुधार गर्न चाहनुहुन्छ?

उपसंहार:
थप जानकारी: तपाईँले लक्षित गर्नुपर्ने श्रोतागण
   
हप्ता हप्तामा गर्ने प्रचारप्रसारको कार्यक्रमको योजना केवल तिन महिनामामात्र सकिन्दैन भनेर अहिलेसम्मको अध्ययनमा तपाईँले पत्ता लगाइसक्नुभयो होला। एक हप्तामै प्रचारप्रसार गर्ने तालिम सकाउन हामी अपेक्षा गर्नुहुन्न। प्रचारप्रसार गर्ने पद्धतिलाई पूर्णरूप दिन धेरै समय लाग्दछ। चर्चले अपनाएका प्रचारप्रसारको कार्यक्रममा तपाईँ सरिक हुन तालिम लिने कुरामा अहिले सम्मको अध्ययनले तपाईँलाई सोच्ने समय दिएको होला। चर्चको त्यस योजनामा सरिक हुन तपाईँ कुन सेवाकार्यमा सक्षम् हुनुहुन्छ त्यसको बारेमा तपाईँले सोचिरहनुभएको होला। त्यहि सिलसिलामा नयाँ विश्वासीहरूलाई कसरी हुर्काउने त्यो पनि सोच्न हामी सुझाउ दिँदछौँ।
देहायका बुँदाहरूलाई मनमा राख्न उपयोगी हुनसक्दछ:
   
अ॰ पास्टर, एल्डर र गस्पल वर्करस अगुवाहरूसँग तपाईँ काम गर्न चाहनुहुन्छ होला। तर कुन् मानिसहरूलाई तपाईँको प्रचारप्रसार गर्ने र गवाही दिने कार्यक्रमलाई लक्षित गर्न चाहनुहुन्छ त्यो पनि निर्णय गर्नुहोस्। चरणवद्धरूपमा सिकाइएको चर्चको शिक्षादिक्षाको बिषयमा सावधानीपूर्वक तपाईँ ध्यान दिनसक्नुहुन्छ यदि तपाईँले कसलाई प्रचार गर्न चाहनुहुन्छ त्यसलाईसोच्नुभयो भने। उदाहरणमा यदि तपाईँ बालबालिकाको निम्ति कार्यक्रम गर्न चाहनुहुन्छ भने बालबालिका भएका स्कुल र छरछिमेकीलाई तपाईँले सूचीत गर्नसक्नुहुन्छ। अवकास भएका, काम नपाएका वा विद्यार्थी वर्गलाई अरू समूह प्रचार गर्न जानसक्छ। कसलाई प्रचार गर्ने सोमा ध्यान दिनु अनिवार्य छ।
 
आ॰ बिभिन्न खालको मानिसहरूलाई प्रचार गर्ने योजना बनाउनुहोस् र ती मानिसहरूको बारेमा जान्नहोस्। यदि ती जान्यो भने उचित कार्यकर्ता, स्थान, समयलाई चुन्न सजिलो हुनजान्छ। अनि प्रचार गरिसकेपछि त्यसलाई अनुगमण गर्न पनि सजिलो हुन जान्छ। यसले तपाईँको कार्यक्रमको सफलता र केको निम्ति प्रार्थना गर्नुपर्छ भन्ने कुराको ज्ञान मिल्न सक्दछ।
इ॰ चर्चले निर्धारण गरेको समूह भन्दा बाहिर गएर तपाईँ प्रचार गर्न नपर्ने हुनसक्छ। हुनसक्छ चर्चमा कतिपय मानिसहरू आउँदछन् तर बप्तिस्मा लिएका हुँदैनन्, त्यस्ता मानिसहरूलाई तपाईँ सिकाउन चाहनुहुन्छ रे। कतिपय मानिसहरू चर्चको बिशेष कार्यक्रम वा चर्चको स्कुलको कार्यक्रममा भाग लिन आउँदछन्, तर तिनीहरू विश्वासी नहुनसक्दछ। चर्चसँग सरसल्लाह गरेर त्यस्ता समूहकहाँ गयो भने तपाईँको काम उपलव्धीमूलक हुनसक्दछ।
चिन्तनमनन:
क॰ 
×एउटा सत्यलाई आत्मसात् गर्न सक्यो भने त्यसले फेरि अर्को सत्यलाई ग्रहण गर्न उत्साहित पार्नसक्दछ।"÷एलेन जी ह्वाइट, टेस्टिमोनिज फर द चर्च, ठेली ६, पृ॰ ४४९। चर्चसँग धेरै शिक्षादिक्षा वा सिद्धान्तहरू छन्। तिनीहरूलाई चरणवद्धरूपमा प्रस्तुत गर्नुपर्दछ। तर ती सबै शिक्षादिक्षामा सब भन्दा महत्त्वपूर्ण सत्य के हो जसलाई हामीले केन्द्रविन्दु बनाएर प्रस्तुत गर्नुपर्दछ? हामीले सिकाउने सत्य आत्मज्ञानहरूमा हाम्रो बदलीमा ख्रीष्टको मृत्युको सन्देश हरदम उल्लेखनीय किन हुनुपर्दछ?
ख॰ 
×ख्रीष्टको प्रेमको उदाहरणले गर्दा उहाँलाई सुन्नेहरूको हृदयलाई तानिएका थिए। अनि अलि अलि गरेर येशूका सरल वचनहरूलाई मानिसहरूले ग्रहण गर्न सक्ने भएपछि परमेश्वरको राज्यका महान् सत्य ज्ञानहरूलाई उहाँले देखाउनुभएको थियो। त्यसरी नै मानिसहरूको मनस्थितिलाई बुझेर हामीले पनि परिश्रम गर्नुपर्दछ। मानिसहरू जहाँ छन् त्यहिँ नै हामीले गएर भेट्नु आवश्यक छ (अर्थात् मानिसहरूको मनस्थितिको औकात हेरेर सत्यलाई अघि बढाउनुपर्दछ)।"एलेन जी ह्वाइट, इभान्जलिजम्, पृ॰ ५७बाट रूपान्तरित। बाइबलका सत्य वचनहरूलाई प्रस्तुत गर्ने शैली हाम्रो प्रेमको प्रभावमा किन भरपर्दछ? बाइबलका नयाँ सत्यहरूलाई सिकाउन किन होशियारीपना अपनाउनुपर्दछ जसले गर्दा व्यक्तिले विश्वास गरेका आस्थालाई तुरन्तै धक्का पर्दैन? (आफ्नो आस्था, संस्कृति वा संस्कारको खिलाफमा बाइबल प्रचारकले सिकाइरहेको छ भनेर सुन्नेले थाहा पायो भने त्यसले सत्यलाई सुन्छ भन्ने कर छैन। त्यसकारण प्रचारकले अरूको आस्थाप्रति संवेदनशील हुनु जरूरी छ)। 
(((






सुसमाचारको प्रसारप्रसार र गवाही दिने कार्यक्रमपछि त्यसको अनुगमन

